
Psixologiya

Nazarova Muharram Yunus qizi,
Oila va gender ilmiy-tadqiqot instituti
tayanch doktoranti
Email: nazarovamuharram96(@gmail.com

ZO'RAVONLIKKA UCHRAGAN AYOLLARNING
1JTIMOIY-PSIXOLOGIK XUSUSIYATLARI

Annotatsiya. Xotin-qizlarning jamiyat hayotidagi o’rnini mustahkamlash bugungi xalgaro hamjamiyat oldida turgan
ustuvor maqsadlardan biridir. Biroq bu maqsad oldida to'siq boluvchi shunday “og'rigli” muammo mavjudki, uni bartaraf etish
muammoning ijtimoiy-psixologik xususiyatlarini o rganishni tagozo etadi. Maqolada zo‘ravonlik, uning kelib chiqish sabablari,
zo'ravonlikka uchragan ayollarning ijtrimoiy-psixologik xususiyatlari yoritilgan. Shuningdek, mutaxassislar uchun zo‘ravonlik
qurbonlari bilan ishlash usullari keltirib o'tilgan.

Tayanch so‘zlar: zo‘ravonlik, zo'ravonlik sabablari, biologik omil, ijtimoiylashuv omili, kognitiv omillar, vaziyatga bog'liq

omillar, Landenberger modeli.

Annotation. Strengthening the position of women in society is one of the priority goals facing the international community
today. However, there are “painful” problems that hinder the achievement of these goals, and addressing them requires studying
the socio-psychological characteristics of the issue.The article covers violence, its causes, and the socio-psychological characteristics
of women who have been subjected to violence. Methods for working with victims of violence are also provided for specialists.

Key words: violence, causes of violence, biological factor, socialization factor, cognitive factors, situational factors, Landenberger
model.

AnHOTAHS. YKpenieHue poAu HeHUUH 8 HU3HU 00ujecmed SeAsemcst 00HOl U3 NPUOPUMEMHBIX 3a0aH, CrOSUUX
neped cospementvim mexoyHapodHvim coobujecmeom. O0HaKo Ha nymu Kk QOCMUKEHUI0 IMUX YeAell Cyujecmeyom maxue
«boAe3nerHbie> NpobAeMbl, YCMPAHEHUE KOMOPbIX MPebyem u3yenus CoyUasbHO-NCUXOAOZUHECKUX 0cOberHOCmell 0atH020
onpoca.B cmamve oceewyarnomces HacuAue, NPUMUHDLL €20 B03HUKHOBEHUS, COYUAALHO-TICUXOAOZUHECKUE OCOOEHHOCHIU JHCeHIYUH,
nodsepauuxcs Hacusuo. Taxoxe npusedernvt memodsl pabompt ¢ HKepmeamu HACUAUS OAS CHEYUAAUCIIOB.

KaroueBbre CAOBa: HACUAUE, NPUHUHbL HACUAUS, GUOAOZUMECKUIL aKmOp, PaKmop Coyuasu3ayuu, KozHUmMusHble Gaxmopol,
cumyayuonvle faxmopol, moders Aandenbepzepa.

Krish. Jamiyatda ayollarning ijtimoiy qurboniga aylangan. Hayoti davomida 27% ayollar
iqtisodiy faolligi, ularning qonuniy zo‘ravonlikning u yoki bu turiga uchragan. Ular
himoyasini ta’minlash har bir rivojlangan jamiyat ichida 45% ayollar jismoniy shikastlanishgan. 38%
oldidagi asosiy vazifalardan biridir. Afsuski, qotilliklar ayollarning oz yaqinlari tomonidan sodir
bugungi kunga qadar zo‘ravonlikdan eng ko‘p jabr  etilgan!. Zo‘ravonlikni boshdan kechirgan ayollar
chekuvchi xotin-qizlar soni ortib borayotgani ham  ko‘proq depressiya, bezovtalik, rejalashtirilmagan
sir emas. Birgina 2021-yilning o‘zida dunyoda
31% ayollar jismoniy yoki jinsiy zo‘ravonlik

! ®aktu ¥ cu)pu: UCKOPSHEHNUE HACUIIUSI B OTHOLICHUN
skeHIIrH https://eca.unwomen.org/ru

Psixologiya

homiladorlik, jinsiy yo‘l bilan yuqadigan infeksiyalar
va OIV infeksiyasidan aziyat chekishadi, bu esa
uzoq davom etadigan oqibatlarga olib keladi.

Maqsad va uni asoslash. Zo‘ravonlik
natijasida ayollarning ijtimoiy-iqtisodiy, ruhiy
faoliyatiga juda katta psixologik zarar yetadi.
Natijada o‘zlariga nisbatan ko‘rsatiladigan har
ganday yaxshi munosabat yoki yordamni o‘zlari
uchun “xavf” sifatida qabul qilishadi. Zo‘ravonlik
hodisasi O.K.Goncharenko, T.K.Rostovskaya,
N.A.Bezverbnaya, M. V.Ishenko va [.P.Ilin asarlarida
huquqiy, ijtimoiy, psixologik tomondan o‘rganilgan
bo‘lsa-da, zo‘ravonlikka uchragan ayollarga
nisbatan psixologik yordam ko ‘rsatish tamoyillariga
yetarli darajada e’tibor qaratilmagan. Ushbu maqola
orqali zo‘ravonlik va uning ijtimoiy-psixologik
zararlari, zo‘ravonlikka uchragan ayollarning
ijtimoiy-psixologik xususiyatlarini ilmiy psixologik
o‘rganish va ular bilan ishlashda asosiy tamoyillar
haqida fikr yuritiladi.

Ilmiy muammoning tavsifi va yechimi. Jahon
Sog‘ligni saglash tashkiloti tomonidan zo‘ravonlikka
quyidagicha ta’rif beriladi: “Zo‘ravonlik — o‘limga,
psixologik zararga, noto‘g‘ri rivojlanishga yoki
mahrumlikka sabab bo‘luvchi o‘ziga, boshqa
shaxsga, guruhga yoki jamiyatga garshi har ganday
kuchni gasddan qo‘llash, tahdid qilish yoki jarohat
yetkazishdir.” Psixologik tasnifda zo‘ravonlik
shaxsga, ijtimoiy kuchga nisbatan qasddan jismoniy
kuch yoki ruhiy bosim sifatida belgilanadi va
tasodifiy holatda zarar yetkazishdan farqlanadi.
Birlashgan Millatlar Tashkiloti tomonidan ayollarga
nisbatan zo‘ravonlikka .. jinsiy belgi asosida sodir
etiladigan, ayollarga jismoniy, jinsiy yoki ruhiy
zarar yetkazadigan yoki zarar yetkazishi mumkin
bo‘lgan har gqanday zo‘ravonlik harakatidir’,
deb izoh beriladi. Zo‘ravonlikka duchor bo‘lgan
ayollar turli salbiy omillar — zo‘ravonlik oqibatlari
ta’siri ostida qoladilar. Bu oqibatlar natijasida
uning sog‘lig‘i va ruhiy holati yomonlashishi,
jamiyat a’zosi sifatidagi xulg-atvorining salbiy
tomonga o‘zgarishi kuzatiladi. Bundan uning
kasbiy fazilatlari va boshqalar bilan munosabatlari
zarar ko‘radi. Ayol bor salbiy his-tuyg‘ular yukini
o‘zida ko‘tarib, sog‘lig‘i yomonlashuvi sababli
faoliyatining turli sohalarida — xoh farzand tarbiyasi
bo‘Isin, xoh kasbiy faoliyat yoki boshqa har qanday

2 Hacuiue B OTHOLIEHUM KEHIIUH https:/ www.who.int/
ruw/l/violence-against-women

soha bo‘lsin — 0°zini to‘liq namoyon eta olmaydi.
Chunki u zo‘ravonlik oqibatlarini bartaraf etish
uchun katta kuch sarflashga majbur bo‘ladi.

Zo‘ravonlik harakatlari sodir bo‘lishi haqida
psixologik adabiyotlarda keltirilishicha, odatda bu
sabablar bir-biriga juda o‘xshash to‘rtta toifaga
bo‘linadi:

1. Biologik.

2. ljtimoiylashuv.

3. Kognitiv.

4. Vaziyatga bog‘liq omillar.

Biologik omillar agressiya va zo‘ravonlikka
ta’sir etuvchi keng ko‘lamli nevrologik, fiziologik
yoki kimyoviy ta’sirlarni o‘z ichiga oladi.
Nevrobiologiya sohasidagi so‘nggi yutuqlar shuni
ko‘rsatadiki, ijtimoiy mubhit bilan o‘zaro ta’sirda
bo‘lgan biologik omillar shaxs rivojlanishiga sezilarli
darajada ta’sir ko‘rsatishi mumkin ekan. Ushbu
ta’sirlarning aniq mohiyati hamon ko‘p jihatdan
noma’lumligicha qolmoqda. Bola rivojlanishi
bo‘yicha tadqiqotchilar turli xil atrof-muhit omillari
tufayli yuzaga keladigan tajovuzkorlik va miya
shikastlanishi o‘rtasidagi aloqani aniglaganlar.
Bular atrof-muhitda uchraydigan zaharli moddalar
(masalan, qo‘rg‘oshinli bo‘yoqlar), boshning
jiddiy jarohati (bolaga nisbatan zo‘ravonlik
yoki baxtsiz hodisa natijasida), ovqatlanishdagi
yetishmovchiliklar (aynigsa, homiladorlik davrida),
homila rivojlanishining muhim bosqichlarida
onaning spirtli ichimliklar va giyohvand moddalar
iste’mol qilishi va tug‘uruq paytidagi travma
holatlarini o‘z ichiga oladi. Yetishmovchiliklar
yuzaga kelgandan so‘ng biologik sababni bartaraf
etish yoki davolashga urinishlar dori-darmon
shaklida faol biologik davolashni o‘z ichiga olishi
mumkin. Biroq bundan ham muhimrog‘i shuki,
qo‘llab-quvvatlovchi va malakali ijtimoiy mubhit
bu biologik omillarning zo‘ravonlikka moyillikka
ta’sirini bartaraf etishi yoki kamaytirishi aniglangan.

Ijtimoiylashuv omillari insonning tafakkur,
xulg-atvor va his-tuyg‘ular namunalarini o‘zining
ilk hayotiy tajribasidan o‘rganadigan jarayonlarni
anglatadi. Aniqrog‘i, olimlar “ijtimoiylashuv”
atamasini bolaning shaxsga aylanish jarayonida
muayyan ijtimoiy xulg-atvor qoliplarini,
shuningdek, boshqalar bilan o‘zaro munosabatlarni
boshqaradigan qoidalar, munosabatlar, qadriyatlar
va me’yorlarni o‘zlashtirish jarayonini tasvirlash
uchun qo‘llaydilar. Bu jarayon davomida shaxs
ma’lum ijtimoiy xulg-atvorga oid qoliplarni

va qoidalarni o‘rganadi hamda boshqalar bilan
muloqot qilishda yo‘naltiruvchi munosabatlar,
qadriyatlar va me’yorlarni o‘zlashtiradi. Bundan
tashqari, bolalar o‘z atrofidagi muhim yoki
e’tiborga sazovor shaxslarni kuzatish orqali ham
shaxsiy tajribalaridan olganidek ko‘p narsani
o‘rganishlari mumkin. Ko‘plab tadqiqotlar shuni
ko‘rsatadiki, tajovuzkor, antisotsial va zo‘ravon
xulg-atvorlar ko‘pincha muhim shaxslardan (shu
jumladan, televideniye, kino yoki badiiy asarlardagi
gahramonlardan) o°zlashtiriladi va muayyan ijtimoiy
vaziyatlarga javoban qo‘llash uchun xotirada
saglanib qoladi. X.Vilfing tomonidan oilalarda
qo‘pollik va shafqatsizlik xususiyatlari ortib
borishi stressli ijtimoiy omillar ta’sirida kuchayib
borayotganini ta’kidlaydi. U “moddiy va maishiy
muammolar, oila muammolari, og‘ir turmush
sharoiti, ishsizlik, bola tarbiyasidagi muammolar,
ijjtimoiy hayotdagi, mehnatdagi muammolar, biznes
bilan bog‘liq muammolar, shuningdek, insonning
hayot qiyinchiliklariga yakkama-yakka qarshi
tura olmasligi oilada qo‘pollik va shafqatsizlikni
go‘llashga moyillik kuchayib borayotganini ilmiy
jihatdan asoslab bergan®.

Kognitiv omillar inson umri davomida dunyo
bilan o‘zaro aloqalar natijasida shakllanadigan
g‘oyalar, e’tiqodlar va fikrlash qoliplarini anglatadi.
Tadqgiqotlar zo‘ravon shaxslarning ma’lumotlarni
qayta ishlash va talqin qilishning o‘ziga xos
usullariga ega ekanligini ko‘rsatgan. Zo‘ravon
odamlar ijtimoiy ziddiyatlar va kelishmovchiliklarni
zo‘ravonliksiz hal qilish yo‘llarini topishda
ham kamroq samaradorlik ko‘rsatadilar. Ular
zo‘ravonlikni ko‘proq qabul giladilar va bunday
xatti-harakatlarni maqbul deb hisoblaydilar.

Vaziyatli omillar atrof-muhitning stress
yoki boshqalardagi tajovuzkorlik kabi zo‘ravon
xatti-harakatlarni rag‘batlantiruvchi yoki keltirib
chiqaruvchi xususiyatlariga ishora giladi. Ko‘plab
tadqiqotchilar ta’kidlaganidek, “Biz ko‘pincha
zo‘ravonlik sabablarini shaxsda izlaymiz hamda
vaziyatning ta’sir qiluvchi omillarini e’tiborsiz
goldiramiz”. Deyarli har qanday noxush vaziyat,
masalan, doimiy baland shovqin, yoqimsiz hidlar
va gavjum, noqulay turmush sharoitlari — bunday

> Bunsguur X. CucreMa couMaibHbIX MEp B ABCTpHU
Mo TMpeaympexJICHUI0 Hacuius B ceMmbe // BecTHUK
MCUXOCOLUAIBHOW U KOPPEKIIMOHHO pPeaOUIUTAMOHHON
pabotsl. 1996. —C. 45

holatlarga duchor bo‘lgan shaxslarda tajovuzkorlik
va zo‘ravonlikni keltirib chigarishi mumkin®.

Zo‘ravonlikni boshdan kechirgan ayollarni ikki
toifaga ajratish mumkin:

1. Zo‘ravonlikni 0‘z oilasida boshdan kechirgan,
ammo ota-onasining oilasida bunday holatni
ko‘rmagan ayollar.

II. Ota-onalarining bir-biriga yoki farzandlariga
nisbatan zo‘ravonlik mavjud bo‘lgan oilalarda
ulg‘aygan ayollar.

Zo‘ravonlikka uchragan ayollarning
ijtimoiy-psixologik xususiyatlari hagida turli
tadqiqotlar o‘tkazilgan. A.S.Zubriskaya tomonidan
zo‘ravonlikka uchragan ayollarning ijtimoiy-
psixologik xususiyatlari bir necha turga ajratilgan:

1. O‘zini past baholash, o‘z imkoniyatlarini
yetarlicha baholay olmaslik. Zo‘ravon ayolga
uning layoqatsizligi haqidagi ishonchni singdiradi
va buni qo‘llab-quvvatlaydi, shuningdek, ayolni
0‘ziga nisbatan sodir etilayotgan zo‘ravonlik uchun
javobgar deb ishontiradi.

2. Qaramlik. Ayol zo‘ravondan ketish istagini
sezmaydi va hatto ba’zan mazoxistik moyilliklarni
namoyon etadi. U ko‘pincha o‘z shaxsiyatini
boshqgalar bilan munosabatlari orqali, asosan, unga
nisbatan zo‘ravonlik sodir etgan shaxs munosabatlari
orqali belgilaydi.

3. Muloqot ko‘nikmalari yetishmasligi.
Shaxsiy munosabatlarda oilaviy zo‘ravonlikka
duchor bo‘lgan ayollar samarali munosabat
o‘rnatish ko‘nikmalariga ega bo‘lmaydilar.
Buning natijasida o‘z g‘azabini boshqara olmaslik,
shaxsiy ehtiyojlarini va ularmi qondirish yo‘llarini
tushunmaslik, nizolarni hal gilish usullarini bilmaslik
kelib chiqadi. Bunday ayollar o‘zlarining psixologik
va jismoniy chegaralarini aniq his qila olmaydilar.
Ular yo juda tez odamlarga ishonib qoladilar yoki
umuman hech kimga ishonmaydilar.

4. Izolyatsiya. Jabrlanuvchi ayol ko‘pincha
erining uning ijtimoiy aloqalari ustidan qattiq
nazorat o‘rnatishi natijasida yakkalanib qoladi.
Jamiyatdan ajralib qolib, atrofdagi dunyo haqida
hech ganday yangi ma’lumotga ega bo‘lmagani
uchun ayol qaram bo‘lib qoladi. Kaltaklangandan
so‘ng u uyat va qo‘rquv tufayli o‘zini hissiy va
(yoki) jismoniy jihatdan yakkalashni davom ettiradi.

5. Nochorlik. Bunga tajovuzkorning
hukmronligi, uning faol nazorati va jabrlanuvchini
boshgqarish istagi, atrofdagi dunyodan yakkalanishi
sabab bo‘lishi mumkin. Nochorlik hissi ko‘pincha
shunchalik kuchli bo‘ladiki, ayol qaror qabul
qilishga, o‘ziga g‘amxo‘rlik qilishga va kelajak
rejalarini tuzishga qodir bo‘lmay qoladi. Bularning
barchasi odatda tushkunlik va 0z joniga gasd qilish
kayfiyatiga olib keladi. Jabrlanuvchi ayol o‘ziga
yordam berishga umid gilmaydi, biroq sherigining
o‘zgarishiga umid bog‘lab qolaveradi.

6. Psixologik himoya mexanizmlaridan
(masalan, oqlash va inkor etish) faol foydalanish.
Hatto o‘tmishda ham oilaviy zo‘ravonlikni boshdan
kechirgan ayol uchun haqgiqatni tan olish psixologik
jihatdan qiyin, uyatli hisoblangan. Ba’zi holatlarda
psixologik himoya mexanizmi jabrlanuvchiga
zo‘ravonlikni yengib o‘tishda yordam beradi.
Ammo keyinchalik zo‘ravonlik holatlarini
kichraytirishga yoki inkor etishga moyillik paydo
bo‘ladi. Zo‘ravonlikni rad etish jarayoni ongsiz
ravishda sodir bo‘ladi, biroq bu jarayonning o‘zi
ruhiy va jismoniy sog‘liq buzilishiga olib keladi.
Shuningdek, o‘z his-tuyg‘ularini yaxshi ajrata
olmaslik va ko‘pincha to‘liq mantiqiy fikrlash
gobiliyati yo‘qligi bilan kuzatiladi.

7. Yuqori darajada xavotirlik hissi’.

J.Briere ma’lumotlariga ko‘ra, zo‘ravonlik
qurbonlarida xavotirlanish quyidagi tarzda namoyon
bo‘ladi:

e taxmin gilinayotgan xavfga nisbatan haddan
tashqari sezgirlik;

e nazorat gilishga bo‘lgan ehtiyoj kuchayishi;

e aslida, neytral yoki ijobiy bo‘lgan
shaxslararo ta’sirlarni tahdid yoki xavf sifatida
noto‘g‘ri talqin qilish;

¢ somatik belgilar®.

L.V.Shukshina tomonidan zo‘ravonlikka
uchragan ayollarda o‘tkazilgan tadqiqotlarda
zo‘ravonlikka uchragan ayollar har qanday turdagi
zo‘ravonlikni boshdan kechirgandan so‘ng qo‘rquv,
jahldorlik, himoyasizlik hissi, haqorat va tanqid
uchun xafa bo‘lish (ayniqsa, begonalar oldida),
nafrat, g‘azabni (ham o°ziga, ham jabrlantiruvchiga
nisbatan) his qilganini tasdiqlashgan, chunki

5 3y6purckas A.C. OcOGEHHOCTH MCHUXOIOTHIECKON
MOMOIITH EHITMHAM, ITOCTPAIABIIAM OT JOMAIITHETr0 HACHITHsl/
c-82 Becruuk TIDY. Ne 3. 2009

¢ Conoseitunk M.S. MacTepcTBO MCHUXOIOTHYECKOTO
KOHCynTUpoBaHus: ¢0. cT. / moa pen.A.A. baaxen, A.M.
Pomunoii. — CII6.: EBponeiickuii oM, 2002.

o‘zlarini himoya qila olmaganlar. Ba’zilari hatto
o‘zlarini aybdor his gilishgan, chunki bunga loyiq
ekanliklarini o‘ylashgan. Bularning barchasi ularda
frustratsiya, stress, tushkunlik, ichki bo‘shliq
va ma’naviy ezilish hissini keltirib chiqargan.
Shuningdek, “qurbon” ayollar uchun har gqanday
salbiy ijobiy hissiyotlarni namoyon etmaslik xosligi
aniglangan. Ular uchun his-tuyg‘ularni ko‘rsatish,
avvalo, “odobsizlik” sifatida qabul gilingan bo‘lsa,
keyinchalik odat tusiga aylangan’. Ayollarga
nisbatan zo‘ravonlik sodir etilishi jarayonlarini
izohlashga qaratilgan bir nechta yondashuvlar ishlab
chiqgilgan bo‘lib, hodisani tushuntirishga qaratilgan
eng yaxshi nazariyalardan biri Landenberger
modelidir®. K.Landenberger ayollarning zo‘ravonlik
munosabatlari sharoitida o‘zini baholash hodisasini
shuningdek, bunday vaziyatda ayollarning tanloviga
shaxsiy idrokning ta’sirini tadqiq etgan. Unga ko‘ra,
zo‘ravonlikning dastlabki bosqichida munosabatlar
shakllanish davrida yangilik va sevgi hissi mavjud
bo‘ladi. Bu davrda zo‘ravonlik holatiga duch kelgan
ayollar sherigi bilan munosabatlarni yaxshilash
va kelajakda zo‘ravonlikning oldini olish uchun
katta kuch sarflaydilar. Ularning xatti-harakatlari
va sherigi bilan muloqot qilish usullari sherigini
tinchlantirish uchun zarur bo‘lgan mantiqiylik va
topqirlik bilan ajralib turadi. Vaqt o‘tishi bilan ayol
bu muammolarni hal gilishga bo‘lgan urinishlarining
besamar ekanligini tushunib yetadi va munosabatlar
uzoq muddatli bo‘lishiga shubha qila boshlaydi.

“Sabr” bosqichida sherik bilan o‘zaro
munosabatlari tufayli, shuningdek, o‘zini
zo‘ravonlik uchun gisman javobgar deb hisoblashi
sababli ayol bu bosqichda yordam izlashga harakat
qiladi. Biroq u o‘z xavfsizligini yo‘qotishdan
go‘rqib, muammoning barcha jihatlari va holatlarini
to‘liq oshkor etmaydi.

“Ajralish” bosqichida ayol o‘z sherigining
zo‘ravon ekanligini va bunday munosabatga
loyiq emasligini anglaydi. Burilish nuqtasi ayol
o°ziga tahdid solayotgan xavfni tushunib yetganda
va zo‘ravonga nisbatan o‘ch olish istagi paydo
bo‘lganda yuzaga keladi. Ayol faol ravishda
sherigidan uzoqlasha boshlaydi. U alohida yashash
va 0‘z xavfsizligini ta’minlash choralarini ko‘radi.

7 Iykimunna JI.B. JIM4HOCTHBIE 0COOEHHOCTH KEHIIMH,
NEPEXMBIINX HacKuine / MexTyHapOIHbIH Hay4HbIH Xy pHAI
«nHoBanmonnas Hayka» Ne3/2016.

Shu davr mobaynida u zo‘ravonlik munosabatlaridan
chiqib ketishi va bir necha bor qaytishi mumkin.
Ayolga qadriyatlarni qayta baholash va zo‘ravonlik
aloqalarini uzishga to‘sqinlik qilgan to‘siqlarni
muvaffaqiyatli yengish uchun ma’lum vaqt kerak
bo‘ladi. Bu jarayon tugagach, u zo‘ravonlik
munosabatlarini uzil-kesil tugatishga erishadi.

“Reabilitatsiya” bosqichida ayol o‘ziga
nisbatan zo‘ravonlik ko‘rsatgan shaxsdan alohida
yashaydi. Jabrlanganlarga yordam ko‘rsatayotgan
mutaxassislar uchun muhim jihat shuki, ayol
nuqtayi nazaridan zo‘ravonlik uning munosabatlari
doirasidagi jihatlardan biri bo‘lib, bu munosabatlar
ayol uchun ahamiyatli ijobiy tomonlarni ham o‘z
ichiga olgan. Shubhasiz, ayol zo‘ravonlikning
to“xtashini istaydi, shu bilan birga, munosabatlarning
ijobiy tomonlarini saqlab qolishni xohlaydi. Bu
magqsadlar ko‘pincha bir-biriga zid keladi, biroq
jabrlanuvchi buni tushunib yetishi uchun doimo
vaqt kerak bo‘ladi®. Va bunday hollarda ayolga
ko‘rsatiladigan har qanday to‘g‘ri ruhiy ko‘mak
ayolga zo‘ravonlik oqibatlarini tezroq yengib
o‘tishga yordam beradi.

Yakuniy qism. Zo‘ravonlik qurbonlari
zo‘ravonlik natijasida nafaqat psixologik, balki
ijtimoiy, jismoniy, iqtisodiy zarbaga uchrashadi.
Zo‘ravonlikka uchragan ayollar bilan ishlashda
zo‘ravonlikning jabrlanuvchi shaxsiyatiga
ko‘rsatgan vayronkor ta’siri darajasini aniqlash
zarur. Shafqatsizlik holatlarini ichki qayta
ishlashning murakkablik darajasiga ko‘ra to‘rt
bosgqichi farqlanadi: stress, frustratsiya, ziddiyat va
inqiroz holati. Psixologik stress hayotning shu qadar
barqaror davom ettirishning imkonsizligi bilan
tavsiflanadi. Ayol boshidan kechirganlarni yengish
uchun hissiy javob berish va 0z xavfsizligini ogilona
baholashga asoslangan vositalarga muhtoj bo‘ladi.
Frustratsiya holatida yengib bo‘Imaydigan to‘siq
tufayli maqgsadga erishib bo‘lmaslik his gilinadi.
Bunda yengib bo‘lmaslik darajasi subyektiv tarzda
bo‘rttirilishi mumkin. Frustratsiyaga uchragan
inson magsadga erishishning yangi yo‘llarini
qidirishga majbur bo‘ladi. Stress va frustratsiyadan
farqli o‘laroq ichki ziddiyat, mohiyatan, qarama-
qarshi intilishlar va qarashlar o‘rtasidagi chuqur
kurashni nazarda tutadi. Ziddiyat qanchalik chuqur
anglansa, uni ijobiy hal etish ehtimoli shunchalik

° TInaronoBa H.M. Hacunue B cembe: OcoOeHHOCTH
TICUXOJIOTHYECKO# peadumuTannu / YuedbHoe nocodue. 2004.

yuqori bo‘ladi. Inqiroz bu muhim muammoli
vaziyatni hal qgila olmaslik holati bo‘lib, u kuchli
salbiy his-tuyg‘ular bilan kechadi. Bunday tanglik
holati kamida ikki hafta davomida saqlanib qolsa,
ingiroz deb tashxis qo‘yiladi. Qisqaroq davom
etgan hollarda esa frustratsiya, stress yoki ichki
ziddiyat haqida so‘z boradi. Inqirozli vaziyatda
odatiy moslashuv usullaridan foydalanib bo‘lmaydi,
chunki bunday vaziyat notanish bo‘lib, ijodiy
yondashuvni talab etadi. Odatda inqiroz favqulodda
hodisaga javoban yuzaga keladi, biroq ahamiyatsiz
sabablar ham uni keltirib chiqarishi mumkin.
N.M.Platonova tomonidan zo‘ravonlikka uchragan
ayollar bilan ishlash bo‘yicha bir nechta maslahat
turlari ishlab chiqilgan. Aniq maqgsadga qarab
maslahatning uch turi ajratiladi: ma’lumot beruvchi
va yo‘naltiruvchi, shaxsiy qo‘llab-quvvatlovchi va
shaxsiy o‘zgartiruvchi. Axborot va yo‘naltiruvchi
maslahat mijozning so‘roviga ko‘ra zarur psixologik
ma’lumotlarni taqdim etishga, shuningdek, oilaviy
zo‘ravonlikni bartaraf etish yo‘llari va vositalarini
tanlashga yordam berishga qaratilgan. Shaxsiy
go‘llab-quvvatlovchi maslahat berishning magqsadi
shaxsni barqarorlashtirish va uning himoyasini
mustahkamlashga yordam berishdir. Shaxsni
o‘zgartiruvchi maslahat berish eng murakkab
bo‘lib, ichki ziddiyatlarni ishlab chiqish va anglash
orqali shaxsni rivojlantirishga qaratiladi'®. Har
ganday maslahat shaklini olib borishda mutaxassis
betarafligini saqlashi, o‘z his-tuyg‘ularini anglashi
va mijozning ochiqroq bo‘lishi hamda o°zini xavfsiz
his qilishiga yordam beradigan munosabatnigina
ifodalashi lozim.

Zo‘ravonlik ijtimoiy muammodir.
Zo‘ravonlikka uchragan ayol jamiyat yordamiga
tayanib, o‘zi va bolalari haqida g‘amxo‘rlik gila
oladi. Zo‘ravonlikka uchragan ayollar bilan
ishlashda nafaqat bir tomonlama maslahat, balki
ularning yaqin insonlari bilan muloqot tashkil etish
muhim hisoblanadi. Ular yaqinlarining qo‘llab-
quvvatlashlariga har tomonlama muhtoj bo‘lishadi.
Zo‘ravonlik uchun javobgarlik tajovuzkorning
zimmasida bo‘lib, zo‘ravonlikni boshidan
kechirgan shaxs aybdor emas. Jamiyat tomonidan
ko‘rsatiladigan har qanday himoya vositasi ularga
ruhiy ko‘mak beradi.

19 TImaronosa H.M. Hacunme B cembe: OCOOCHHOCTH

